
Аннотация 

Бугунги кунда умумтаьлим мактабларида “Технология” фанининг ўрни ахамияти ортиб бормоқда. Бу 

эса фанни ўргатишда педагог ўқитувчилар учун бир қатор вазифаларни юклайди. Мақолада умумий ўрта 

таълим мактабларида “Технология” фанининг тутган ўрни ва болаларнинг ижодкорлик қобилиятлар 

шаклланишидаги аҳамияти, технология дарсларида назарий билимлар билан амалиётнинг алоқадорлиги 

ҳамда ўқувчиларни ижодкор шахс бўлиб шаклланишлари учун лозим бўлган мулоҳазалар келтирилган. 

Калит сўзлар: мактаб, технология, шаклланиш, ривожланиш, қўриш-ясаш, машғулотлар, кўникма, 

малака. 

Аннотация 

Сегодня в общеобразовательных школах возрастает значимость предмета «Технология». Это 

возлагает на педагогов-педагогов ряд задач в преподавании науки.. В статье представлены роль предмета 

«Технология» в общеобразовательной школе и значение в формировании творческих способностей детей, 

связь теоретических знаний и практики на уроках технологии, а также соображения, необходимые для 

формирования учащихся как творческих личностей. 

Ключевые слова: школа, технология, формирование, развитие, обучение, обучение, умения, 

компетентность. 

Annotation 

Today, the importance of the subject «Technology» is increasing in general education schools. This imposes a 

number of tasks on pedagogic teachers in teaching science. The article presents the role of the subject «Technology» 

in a comprehensive school and its importance in the formation of children’s creative abilities, the connection between 

theoretical knowledge and practice in technology lessons, as well as considerations necessary for the formation of 

students as creative individuals. 

Key words: school, technology, formation, development, learning, training, skills, competence. 

Умумий ўрта таълим мактабларида “Технология” фанининг асосий вазифаларидан бири барча 

болаларнинг ижодкорлик қобилиятларини шаклланишини ва ривожланишини таъминлайдиган шарт-

шароитлар яратишдан иборат. Бу ўз навбатида “Технология” фани замирида ўтиладиган қуриш-ясаш 

машғулотларининг мазмуни ва унга бўлган замонавий талабларни ёритиб бериш лозимлигини тақозо 

этади.  

Технология фанининг асосий ташкилий шаклларидан бири бу амалий машғулотдир. Амалий 

машғулот жараёнида дастурда берилган мавзунинг мазмуни очиб берилади ҳамда технологик таълим ва 

меҳнат тарбиясининг мақсадлари, вазифалари амалга оширилади. Технология фанидаги амалий 

машғулотлар турли типда бўлиши яъни техник маълумотларни ва меҳнат жараёнларини ўрганишга, 

билимларни, меҳнат кўникмалари ва меҳнат жараёнларини ўрганишга, ижодкорлик қобилиятларини 

шакллантириш ва ижодий фаолиятни йўлга қўйишга, назорат қилиш ва текшириш ишларини, ишлаб 

чиқариш жараёнларига экскурсиялар уюштириш ва ҳакозаларга бағишланган машғулотлар бўлиши 

мумкин[1,56].  

Амалий машғулот турларининг хилма-хиллигига қарамасдан, ўқувчиларни навбатдаги машғулот 

мавзусини ўзлаштириш учун жалб қилишга қаратилган машғулотларни ташкил этиш; ўқувчилар 

машғулотда ўзлаштирган билимлари, меҳнат кўникмалари ва малакалари даражасини текшириш; янги 

мавзу материалини тушунтириш ва амалий ишларни бажариш вақтида иш босқичларини кўрсатиб бериш; 

ўқувчиларнинг янги мавзусига оид амалий ишларни бажариш вақтида уларнинг билимини, амалий иш 

даражасини аниқлаш, иш натижаларини машқлар билан мустаҳкамлаш, ўқувчилар ишини назорат қилиш 

ва уларни ўз – ўзини назорат қилишига эришиш, амалий топшириқнинг мустақил бажаришлари ва ўтган 

машғулотнинг натижаларини якунлашдан иборат. 

Бошланғич синфларда ўқувчиларнинг ижодкорлик қобилиятларини шакллантириш шарт-

шароитлари деганда, аввало ана шу шарт-шароитларнинг яратилиши, амалга ошиши ҳамда ривожланиши 

жараёни тушинилади[2,76]. 

Улар қуйидагилардан иборат : 

1. Ўқувчиларнинг ижодкорлик қобилиятларини шакллантиришда уларнинг бу борада эгаллаши 

лозим бўлган билим, кўникма ва малакалари. 

2. Ижодкорлик қобилиятларини шакллантиришда назарий билимлар билан амалиётнинг 

алоқадорлиги. 

3. Ўқувчиларнинг ижодкорлик қобилиятларини шакллантиришга технологик ёндашув. 

Бу шарт-шароитлар қуйидагича амалга ошади : 

Ўқувчиларнинг ижодкорлик қобилиятларини шакллантиришда улар эгаллаши лозим бўлган билим, 

малака, кўникмаларга қуйидаги талаблар қўйилади. 

-дастур материалларни қай даражада ўзлаштирганлиги; 

-танлаган мавзу бўйича топшириқларни мустақил бажара олиши; 

-топшириқларни бажаришда ўқув ашёлари ва техника воситаларидан фойдалана олиши; 

- ўз қобилиятини намоён этиши ва уни ривожлантира олиши; 

-мавзу бўйича ўз олдига эришиладиган мақсадларни қўя олиши, режалар тузиши ва натижаларни 

баҳолай олиши; 

-ўз вариантини тавсия эта олиши ва ҳоказолар. 

Мазкур талаблар ўқитувчига ўқувчиларнинг ўқишга бўлган қизиқишлари, уларнинг ўқув-билув 

фаолияти, индивидуал мойилликларини билиш имконияти пайдо бўлади ва бу борада ўқув жараёни 

тузилмасини белгилаб олишга ёрдам беради. 

Юқоридаги талаблар асосида муаммога доир таълимни мақсадга мувофиқ ташкил этишнинг 

устувор йўналишлари белгилаб олинади. Мақсадга мувофиқ ёндашув деганда ўқув- билув жараёни ёки 

таълим мазмуни, метод ва шакллари тизимининг ижодкорлик қобилиятларини шакллантиришга оид 

мақсадли йўналтирилган махсус ташкил этилган тузилмаси тушинилади. 

Бошланғич синф “Технология” фанидан амалий машғулот турларининг ўзига хос тарбиявий 

моҳиятидан келиб чиққан ҳолда қуриш-ясаш машғулотларининг асосий вазифаларини белгилаб олдик. 

Булар қуйидагилардир[3,145]:  

Вазифаларнинг биринчи гуруҳи – амалий машғулот давомида қуриш-ясаш бўйича асосий билим ва 

малакаларни ўз ичига олади. Бунда технология турлари ва қуриш-ясаш машғулотларининг ўзига хос 

тузилиши, қонуниятлари, замонавий тушунчаларнинг назарий ва амалий моҳияти; рангларнинг ўзига хос 

хусусиятлари; табиий ва ташландиқ материаллар билан ишлаш малакаларини шакллантириш; амалий 

ишларни бажариш жараёнида орттирган билим, малака ва кўникмаларидан иш жараёнида самарали 

фойдалана олишга ўргатиш; теварак-атрофда рўй бераётган ўзгаришларни кузатиб бориш ва айрим 

қизиқарли ҳолатларни эслаб қолиш, уларни таҳлил қилиш ҳамда қуриш-ясаш жараёнида ана шулардан 

фойдаланган ҳолда ўқув топшириқларини бажаришга ижодкорона ёндоша олиш малакаларини 

шакллантириш кабилар назарда тутилади. 

Вазифаларнинг иккинчи гуруҳи – (ўқувчиларнинг дунёқарашларини шакллантириш) - она 

табиатнинг ижодкор шахс учун битмас-туганмас илҳом манбаи эканлиги (гўзал манзаралар, турли туман 

мевалар ва уруғлар, чиройли кўринишлардаги дарахт шохчалари, ҳар хил тузилишдаги тошчалар ва шу 

кабилардан машғулотда фойдаланиш учун йиғиш), уни асраб-авайлаб, муҳофаза қилишга доир 

тушунчаларни шакллантириш; қуриш-ясаш машғулотларида намуна, атроф-муҳитдаги воқеа ва 

ҳодисаларга нисбатан қизиқишни таркиб топдириш; қуриш-ясаш машғулотлари жараёнида орттирган 

билим, малака ва кўникмаларини амалда қўллай олиш малакаларини сингдириш.  

Вазифаларнинг учинчи гуруҳи – ўқувчиларни Технология фани замирида ўтиладиган қуриш-ясаш 

машғулотлари орқали ўқув топшириқларини бажаришда ижодий фикрлашга ўргатиш; фикрлаш ва 

хотирада сақлай олиш малакаларини ривожлантириш; оламни билишда қуриш-ясаш машғулотларида 

орттирган тажрибаларига асосланиш; иш жойини қуриш-ясаш машғулотларига тайёрлаш, намуналар ва 

андазалар, турли намуналар билан мустақил ишлай олиш.  

Вазифаларнинг тўртинчи гуруҳига – қуриш-ясаш машғулотлари учун махсус танлаб ўтиладиган 

мавзулар орқали ижодкор шахсни камол топдириш билан боғлиқ масалалар киради. Бунда ўқувчиларнинг 

ақлий меҳнат маданиятини оширишга бўлган интилишларини тарбиялаш; камтарлик, меҳнатсеварлик, 

софдиллик каби инсоний фазилатларни тарбиялаш, турмушда, ҳаётда, меҳнатда ва кишилик жамиятида 

мавжуд бўлган гўзалликларни тўлақонли идрок этиш бўйича ижодкорлик қобилиятларини шакллантириш 

кабилар ҳисобга олинади.  

Юқорида белгилаб олинган вазифалар биринчи синфдан бошлаб босқичма – босқич амалга ошириб 

борилади, чунки ўқувчилар ҳали энг оддий буюмларни тайёрлаш операцияларни эслаб қолишга қодир 

эмаслар. Ҳосил қилинган кўникмалар такрор машқ қилишлар натижасида такомиллашиб боради. Хатога 

йўл қўймаслик учун ўқувчиларни ўз-ўзини назорат қилишга одатлантириш лозим. Топшириқларни 

бажариш жараёнида йўл қўйилган хатоларни ўзлари топиб уни тузатмагунларича ҳамда бажарилган 

ишларнинг тўғрилигига ишонч ҳосил қилмагунларича ўқувчилардан ишни қабул қилмаслик лозим. 

Амалий топшириқларни бажариш жараёнида янги кўникма ва малакалар ҳосил қилинади. Бу эса қуриш-

ясаш жараёни бошланғич синф ўқувчиларининг технологик таълим юзасидан орттирган билим, малака ва 

кўникмаларидан самарали фойдаланишлари учун имконият яратади [4,606].  

Бошланғич синф технология ўқитувчисини ҳам биринчи навбатда ўқувчиларнинг ижодкорлик 

қобилиятини шакллантириш ва ривожлантириш билан боғлиқ бўлган фаолиятлар қизиқтиради. Шунга 

кўра технология фани дастурида кўрсатилган амалий (қуриш-ясаш) машғулотларининг турлари ҳамда 

ўзига хос хусусиятлари ўқувчилардаги ижодкорлик қобилиятларини янада кенгроқ ривожлантиришига 

имкон беради. Бу умумий қобилият эса у ёки бу махсус йўналиш (масалан, қуриш-ясаш) асосида намоён 

бўлиши ҳамда ўзига хос характерда акс этиши мумкин. Хохлаган бир фаолиятга ижодий ёндашиш эса 

ижод маҳсулининг мазмунини ўзгартиришга сабабчи бўлади. I-IV синф ўқувчиларининг қуриш-ясаш 

юзасидан билим, малака ва кўникмаларини ривожлантириш ҳам ана шундай ижодий ёндашиш 

лозимлигини тақозо этади. Чунки бундай ижодий ёндашиш: “Ўқувчиларда эстетик ҳис-туйғулар, гўзал 

нарсаларга эмоционал муносабатда бўлиш, бадиий фаолият ва санъатга бўлган қизиқиш ҳисларини 

тарбиялайди ҳамда ижодкорлик қобилиятларини шакллантиради”. 

Бизнинг фикримизча кичик ёшдаги ўқувчиларга қуриш-ясаш юзасидан ижодий тарбия бериш 

иккита асосий жараёндан: ғояни шакллантириш ва уни қуриш-ясаш жараёнига тадбиқ этиш орқали амалга 

ошириш кабилардан иборатдир. Кичик ёшдаги ўқувчиларда қуриш-ясаш юзасидан ижодкорлик 

қобилиятларини шакллантиришда қуйидагиларга асосий эътиборни қаратиш лозим бўлади: ижодий 

тасаввур, ғоя, фикр, мустақиллик, бадиий-техник кўникмалар ва шу кабилар.  

Юқорида кўрсатилган мақсад ва вазифаларнинг самарали амалга оширилиши ҳамда малака ва 

кўникмаларнинг тўғри ўзлаштирилиши бошланғич синф ўқувчиларининг қуриш-ясаш машғулотларида 

орттирган билим, малака ва кўникмалари даражасига ўз таъсирини кўрсатади. Ўқувчиларнинг қуриш-

ясаш юзасидан эгаллаган билим, малака ва кўникмаларининг даражалари эса қуйидагиларда ўз аксини 

топади[5,266]:  

Шубҳасиз, технология дарсларида қуриш-ясаш билан шуғулланиш жараёни ўқувчилардан маълум 

миқдорда амалий тажрибаларга эга бўлишлари лозимлигини тақозо этади. Бу эса ўз навбатида технология 

дарсларининг амалиёт билан боғлиқлигида ўз аксини топади. Қуриш-ясаш машғулотларида 

ифодаланадиган воқеа-ҳодисалар, жараёнлар, нарсалар ва шу кабиларни ўқувчи аниқ, реал ёки 

бадиийлаштирилган ҳолда тасвирлаш учун уларни яхши билиши ҳамда тўла тасаввурга эга бўлиши керак 

бўлади. Шунинг учун кичик ёшдаги ўқувчиларга расми ишланадиган нарсалар, объектлар, воқеаларнинг 

мазмуни, шакли, тузилиши, ранги, қандай вазифа бажариши, халқ хўжалиги ёки турмушда тутган ўрни 

кабилар ҳақида ҳам маълумотлар берилиши керак. Чунки қуриш-ясаш машғулотлари юзасидан 

бериладиган ўқув топшириқлари мумкин қадар ҳаётга яқинлаштирилмоғи лозим.  

Юқорида кўрсатиб ўтилган йўлланмаларга асосан технология дарсларида ўтиладиган қуриш-ясаш 

машғулотлари юзасидан ҳам бир-бири билан мантиқий жиҳатдан узвий боғлиқ бўлган топшириқлар 

мажмуасини яратиш самарали воситалардан ҳисобланади[6,20]. 

Бошланғич синфларда ўқувчиларга қуриш-ясаш машғулотлари орқали таълим-тарбия беришнинг 

ўзига хос тузилишдаги омилини топиш масаласи ҳозирги кун педагогика фанининг долзарб вазифаси 

сифатида юзага келди. 

Эндиликда, умумий ўрта таълим мактаблари шароитида вужудга келган инқироздан чиқиш учун 

бошланғич синф ўқувчиларига таълим-тарбия бериш жараёнини янада такомиллаштирувчи ўқув 

предметларига зарурият сезилмоқда. Ана шундай ўқув предметлари қаторига “Технология” дарслари ҳам 

киритилган бўлиб, бу ўқув предмети мазмунида қуриш-ясаш машғулотларига доир билим, малака ва 

кўникмалар ўз аксини топиши замон талаби тарзида номоён бўлмоқда. Шунга кўра “Умумий ўрта 

таълимнинг давлат таълим стандарти” талабларидан келиб чиққан ҳолда “Технология” фани дастурининг 

мазмунини ишлаб чиқишда меҳнат таълими юзасидан яратилган олдинги дастурларнинг ўзига хос 

мақсади ва вазифаларини ҳам ҳисобга олиш муҳим аҳамиятга эгадир. Чунки, бошланғич синфларда 

ўқувчиларнинг умумий меҳнат тайёргаликларига асос солинади ҳамда келажакда ижодкор шахсни 

шакллантиришга имкон яратилади. Кичик ёшдаги ўқувчиларнинг тўғри йўлга қўйилган меҳнат тарбияси, 

таълими ва уларнинг ижтимоий фойдали меҳнатда бевосита иштироки шу босқичда уларни ахлоқий, 

ақлий жиҳатдан шакллантириш, жисмоний ривожлантириш, ўқишга, меҳнатга онгли муносабат ва 

масъулият руҳида тарбиялаш ишида муҳим омил ҳисобланади.  

Хулоса қилиб шуни айтиш мумкинки технология фанининг мактабдаги таълим-тарбия жараёнида 

тутган ўрни-ўқувчиларни ўз кучларига ишонтириш, дарсга қизиқтириш, тушунтириш орқали олинган 

билимларга таянган ҳолда уларнинг ижодкорлик қобилиятларини, ижодий тасаввурларини ўстириш; 

теварак атрофдан олган таассуротларини тузган аппликацияларида, лой ёки пластилиндан ишлаган 

ҳайкалларида, ясаган ўйинчоқларида ифодалай олиш малакаларини амалий йўналишда ривожлантириш 

ва улардан кундалик турмушда фойдалана олиш кўникмаларини ривожлантиришдир.  

Бошланғич синф технология дарслари жараёнида ўқувчиларнинг ижодкорлик қобилиятларини 

шакллантириш ва уни ривожлантириш учун турли шарт-шароитларларни яратиш муҳим аҳамият касб 

этади. Бунинг учун таълим талабларини аниқлаш ва шу талаблар асосида унинг устувор йўналишларини 

изланувчи таълим, муаммоли вазиятлар яратиш ва таълимга технологик ёндашув асосида ташкил 

этилиши ўқувчиларнинг ижодкорлик ыобилиятларини шакллантириш ва уни ривожлантиришнинг 

самарадорлигига замин тайёрлайди. 

o‘qituvchisi 

 

Annotatsiya 

Bugungi zamonaviy futbol o‘z jozibasi kundan kunga ortib futbol ilmi va taktikalar juda tuslanib bormoqda. 

Futbol o‘yinida darvozabonning o‘rni va axamiyati, uning nafaqat darvozabon balki maydon o‘yinchisi sifatidagi roli 

ham kengayib bormoqda. Darvozabonlarning nafaqat qo‘l bilan balki oyoq bilan ham o‘yinlarda ishtiroki ko‘payishi 

hujumlarni tez va aniq amalga oshirish imkoniyatini bermoqda. Quyida futbol darvozabonlarining oyoq bilan to‘p 

uzatmalarini samarali amalga oshirish yo‘llari tahlil qilinadi. 

Kalit so‘zlar: to‘p nazorati, qisqa uzatmalar, uzun passlar, bir tegishda uzatma, bosib o‘tilgan masofa, hujum 

boshlash. 

Аннотация 

Сегодняшний современный футбол становится все более привлекательным. Расширяется роль и 

значение вратаря в футбольной игре, его роль не только как вратаря, но и полевого игрока. Все большее 

участие вратарей в играх не только руками, но и ногами дает возможность быстро и точно осуществлять 

атаки. Ниже представлен анализ способов футбольных вратарей эффективной передачи мяча ногами. 


